
Shastrridhyanashlokani

ಶಾಸ್ತೃಧ್ಯಾನಶ್ಲೋಕಾನಿ

ಜೀಮೂತಶ್ಯಾಮಧಾಮಾ ಮಣಿಮಯವಿಲಸತ್ಕುಂಡಲೋಲ್ಲಾಸಿವಕ್ತ್ರಂ
ಹಸ್ತಾಭ್ಯಾಂ ದಕ್ಷಮಾತ್ರೋತ್ಪಲಮಿತರಭುಜಂ ವಾಮಜಾನೂಪರಿಸ್ಥಂ .

ಬಿಭ್ರತ್ಪದ್ಮಾಸನಸ್ಥಃ ಪರಿಕಲಿತತನುರ್ಯೋಗಪಟ್ಟೇನ ಜುಷ್ಟಃ
ಶ್ರೀಪೂರ್ಣಾಪುಷ್ಕಲಾಭ್ಯಾಂ ಪುರಹರಮುರಜಿತ್ಪುತ್ರಕಃ ಪಾತು ಶಾಸ್ತಾ .. 1..
ತೇಜೋಮಂಡಲಮಧ್ಯಗಂ ತ್ರಿನಯನಂ ದಿವ್ಯಾಂಬರಾಲಂಕೃತಂ
ದೇವಂ ಪುಷ್ಪಶರೇಕ್ಷುಚಾಪವಿಲಸನ್ಮಾಣಿಕ್ಯಪಾತ್ರಾಭಯಂ .

ಬಿಭ್ರಾಣಂ ಕರಪಂಕಜೈರ್ಮದಗಜಸ್ಕಂಧಾಧಿರೂಢಂ ವಿಭುಂ
ಶಾಸ್ತಾರಂ ಶರಣಂ ನಮಾಮಿ ಸತತಂ ತ್ರೈಲೋಕ್ಯಸಮ್ಮೋಹನಂ .. 2..

ತಮಾಲಶ್ಯಾಮಲಂ ಭದ್ರಂ ಪಿಂಗಲಾಕಲ್ಪಸುಂದರಂ .

ಅಧಿಜ್ಯಕಾರ್ಮುಕಂ ವಂದೇ ಸತ್ಯಮವ್ಯಕ್ತಯೌವನಂ .. 3..

ಸುಶ್ಯಾಮಲಕೋಮಲವಿಶಾಲತನುಂ ವಿಚಿತ್ರಂ
ವಾಸೋವಸಾನಮರುಣೋತ್ಪಲದಾಮಹಸ್ತಂ .

ಉತ್ತುಂಗರತ್ನಮಕುಟಂ ಕುಟಿಲಾಗ್ರಕೇಶಂ
ಶಾಸ್ತಾರಮಿಷ್ಟವರದಂ ಶರಣಂ ಪ್ರಪದ್ಯೇ .. 4..

ಇತಿ ಶಾಸ್ತೃಧ್ಯಾನಶ್ಲೋಕಾನಿ ಸಮಾಪ್ತಾ .

